
GOUVÈNÈ CUOMO ANONSE NATIONAL DRUG CZAR TE FELISITE EFÓ NEW YORK NAN LIT KONT 

SIDOZAJ EWOYIN  

 

Gouvènè Andrew M. Cuomo jodia te anonse ke Biwo Règleman Nasyonal Dwòg Mezon Blanch te felisite 

pwogram Eta ki fòme ofisye lapolis yo pou jere naloxone, yon medikaman ki kapab ranvèse sidozaj 

ewoyin ak opyòd. Nan mwens pase sis mwa, 1,400 ofisye lapolis ki soti nan 54 konte te patisipe nan 

fòmasyon Eta ak sekouris ijans yo ki te itilize naloxone pou sove lavi 38 Nouyòkè ki te gen sidozaj. 

 

“Adiksyon ewoyin ak opyòd te reklame lavi twòp Nouyòkè – men jodia nap kontinye fè pwogrè nan lit 

kont epidemi sa a,” Gouvènè Cuomo te deklare. “Lè yo fòme premye sekouris yo pou itilize naloxone sou 

teren an, nap ranfòse pozisyon nou kont maladi terib sa a e finalman sove lavi. Mwen vle remèsye gason 

ak fi yo nan ajans lapolis nou yo ki te travay san relach pou aplike fòmasyon enpòtan sa a, ansanm avèk 

patnè federal nou yo pou sipò yo nan efò pou mete fen nan adiksyon ak abi dwòg.”  

 

Michael Botticelli, Direktè pwovizwa Biwo sou Règleman Kontwòl Dwòg nan Mezon Blanch, te aplodi efò 

Eta pandan li tap patisipe nan yon sesyon fòmasyon sou naloxone pou apeprè 50 pwofesyonèl lapolis 

jodia nan Akademi Sekirite Piblik CUNY, nan Jamaica, Queens. Se te premye fwa Direktè Pwovizwa 

Botticelli te patisipe nan kalite fòmasyon sa a. Biwo l, atravè yon don ki soti nan pwogram wo entansite 

trafik rejyonal Dwòg, te ede finanse yon pwogram pilòt naloxone lapolis depatman New York nan Staten 

Island an konjonksyon avèk Depatman Sante Eta New York nan kòmansman ane sa a. 

 

“Itilizasyon naloxone nan kominote nou yo enperatif, e ajans lapolis lokal nou yo souvan anpremye ran 

kont lanmò sidozaj ki pa nesesè,” te deklare Direktè Pwovizwa Botticelli. “Mwen aplodi lidèchip 

Gouvènè Cuomo ansanm avèk administrasyon li a sou kesyon sa a. Nou ankouraje fòtman tout eta ak 

minisipalite yo pou aplike lwa ak pwosedi operasyonèl pou pèmèt premye sekouris yo mennen sovtaj 

dwòg sa a.” 

 

Fòmasyon an te devlope grasa yon efò kolaboratif pami sèvis divizyon jistis kriminèl, Depatman Sante 

Eta, Biwo Nasyonal Alkòl ak Sèvis Abi Sibstans, Sant Medical Albany, National Harm Reduction Coalition 

ak lòt patnè yo, e li se yon pati nan inisyativ konpreyansif Gouvènè Cuomo pou tout eta nan lit kont 

ogmantasyon ewoyin.  

 

Pou lite kont epidemi ewoyin nan tout eta, Eta New York te adopte lwa ki fèt pou adrese tout fasèt yo 

nan pwoblèm lan, enkli refòm asirans pou amelyore opsyon tretman ak sanksyon kriminèl ki pi fò pou 

trafik ewoyin. Gouvènè Cuomo te egalman anonse yon nouvo kanpay sansibilizasyon pibik ak edikasyon 

ki prezante yon sitwèb, www.combatheroin.ny.gov, ki fèt pou paran, adilt ak jèn moun kap chèche èd ak 

enfòmasyon. 

 

Eta New York te kòmanse fòmasyon pwofesyonèl ajan lapolis yo – ofisye lapolis, asistan cherif ak ofisye 

pwobasyon - nan fen mwa avril. Fòmasyon an inik nan plizyè fason: 

• Li anseye ofisye yo kijan pou yo administre naloxone nan nen e li bay ofisye yo twous gratis ak 

yon preskripsyon pou pote medikaman an, pèmèt yo itilize fòmasyon yo touswit si gen bezwen 

pou sa. Fòmasyon an bay yon apèsi sou lwa Bon Samariten Eta, sa ki gen entansyon pou 

ankouraje moun yo kap chèche atansyon medikal pou yon lòt moun kap eksperimante yon sidòz 

oswa lòt blesi ki menase lavi, ki otreman te kapab refize pou fè sa nan krent pèsekisyon kriminèl. 

Siy detay ak sentòm sidòzaj opyòd bay ofisye yo modèl règleman pou ajans yo fè fas avèk 

itilizasyon ak stokaj naloxone epi pwopoze temwayaj eksperyans de ajan lapolis yo osijè efikasite 

medikaman an.  

• Li itilize yon modèl fòme-antrenè a anplis pou aprann kijan pou administre naloxone ak bay 

twous gratis ak preskripsyon ki apwopriye, yo te fòme ajan yo ki soti nan ajans oswa akademi 

lapolis pou anseye klas la. Fòmatè yo te ale tou avèk enfòmasyon ak materyèl ki nesesè pou 

fòme ajan yo nan ajans respektif yo oswa akademi. Itilize modèl fòmè-fòmatè a 

eksponansyèlman ogmante pòte fòmasyon eta, pèmèt ajans yo bay fòmasyon kap sove lavi nan 

pwòp ritm yo epi elimine vwayaj ak posib depans siplemantè. Divizyon Sèvis Jistis Kriminèl 

egalman asiste ajans sa yo nan jwenn naloxone gratis apre ajan yo fin fòme. 

 

Komisyonè Pwovizwa Depatman Sante Eta Dr. Howard Zucker te deklare, “Efò Gouvènè Cuomo pou 

asire ke lapolis lokal la gen fòmasyon ak resous nesesè pou konbat destriksyon ki enflije nan sidozaj 

opyòd merite yon gwo lwanj. Resan efò ki te fèt pou elaji sidozaj Opyòd ak pwogram Naloxone EMS te 

deja ede ranvèse plis pase 1,000 ka sidozaj. Avèk angajman kontinyèl nou, nou ka atann pou prevni ak 

ranvèse plizyè milye lòt ankò.”  

 

Komisyonè Egzekitif Adjwen Sèvis Divizyon Jistis Kriminèl Michael C. Green te deklare, “Fòmasyon sa a se 

yon gwo egzanp sou ajans eta yo kap travay ansanm e nan patenarya avèk gouvènman lokal yo pou ede 

adrese fleyo ewoyin ak lòt dwòg opyòd. Nan travay ansanm, nou te devlope yon fòmasyon premye nivo 

ki bay ajan lapolis yo yon pozisyon prensipal nan reponn a apèl sidozaj avèk zouti ak konesans pou sove 

lavi. Epidemi sa a te touche moun nan tout orizon nan lavi a, nan tout eta. Ofisye ki ekipe yo te pran 

aksyon rapid avèk naloxone jiska prezan te sove lavi 38 Nouyòkè, bay moun sa yo yon dezyèm chans pou 

chanje direksyon lavi yo.” 

Komisyonè Sèvis Abi ak Sibstans Alkòl Biwo Eta Arlene González-Sánchez te deklare, “ Naloxone pwouve 

ke li se yon medikaman sovtaj nan ranvèse ewoyin ak preskripsyon sidozaj opyòd. Chak minit konte lè 

yon vi andanje. Se poutèt sa li vitalman enpòtan pou genyen otan de moun posib  fòme sou fason pou 

administre naloxone komsadwa ak rapidman. Plis vi ke nou sove, se plis Nouyòkè nou ka angaje nan 

tretman ak sèvis rekiperasyon. OASAS gen douz sant tretman adiksyon ki te fòme preske 5,000 moun, e 

nap fòme plis chak jou.” 

 

Naloxone travay nan tanporèman ranvèse efè opioid, keseswa li ilegal oswa preskripsyon, pèmèt moun 

yo rejwenn konsyans ak reprann respirayson nòmal. Daprè Sant Federal pou Prevansyon ak Kontwòl 

Maladi, yon moun mouri chak 19 minit de yon sidozaj medikaman, e preske twa sou kat sidozaj 

medikaman preskripsyon te koze pa medikaman analjezik sou òdonans.  

 

Ajan ki fòme yo te soti nan ajans ki annaprè yo ki te patisipe nan fòmasyon jodia: Depatman Lapolis 

Fishkill, Lynbrook, Pleasantville ak Port Washington; Biwo Pwobasyon Vil New York; Akademi Ofisye 

Tribinal Vil New York; Pò Otorite New York ak New Jersey; Biwo Avoka Distri Queens; Inivèsite Vil New 

York; Lapolis Inivèsite Eta New York; SUNY Maritime; ak Lapolis Park Eta New York. Ajan yo nan Lapolis 

Eta New York te patisipe tou. 

 

Divizyon Sèvis Jistis Kriminèl te kowòdone 54 sesyon fòmasyon nan 15 konte e li pral pwograme sesyon 

fòmasyon anplis si gen bezwen nan lavni. Jiska dat, 46 depatman polis, biwo cherif ak depatman 

pwobasyon te mande apwobasyon pou ofri kourikoulòm fòmasyon Eta. Anplis, patnè depatman sante 

yo ansanm avèk founisè yo nan kominote a toupatou nan New York pou fòme moun ki pwobableman 

temwen yon sidozaj, tankou anplwaye pwofesyonèl, itilizatè medikaman ak fanmi yo, sou prevansyon 

sidozaj ak itilizasyon naloxone. Plis pase 170 ajans te anwole nan pwogram Depatman Sante a avèk 

apeprè 15,000 moun ki te fòme ak plis pase 1,000 ka sidozaj ki te ranvèse. 

 

Moun oswa fanmi ki bezwen èd avèk abi sibstans kapab rele liy telefòn gratis Biwo Sèvis Alkòl ak Abi 

Sibstans Liy HOPE nan 1-877-846-7369 pou pale avèk yon pwofesyonèl medikal ki fòme. Anplwaye Liy 

HOPE la kapab reponn kesyon epi ede moun yo jwenn tretman 24 èdtan pa jou, sèt jou pa semèn. Tout 

apèl yo konfidansyèl. 

### 

